Воркутаын 2014 вося призывнӧй кампаниясӧ нуӧдасны торъя контроль улын

Та йылысь юӧртіс талун Коми Республикаса Юралысь Вячеслав Гайзер республиканскӧй призывнӧй комиссиялӧн заседание вылын.

«Оз нин ӧти во Воркутаын призывнӧй кампания нуӧдігӧн эмӧсь мытшӧдъяс. И том зонъясӧс юӧртӧмын, и найӧс корсьӧмын, и мукӧд туйвизь серти. И, кыдзи нин ми сёрнитчылім сы йылысь, мый кутам видлавны сьӧкыд лоӧмторъяссӧ, кутшӧмъяс артмӧны призыв нуӧдігӧн веськыда местаяс вылын, республиканскӧй призывнӧй комиссиялысь мӧд заседаниесӧ нуӧдам Воркутаын», - тшӧктіс Вячеслав Гайзер.

Ставнас 2014 вося арын Коми Республикаысь босьтасны 2500 призывникӧс. Юкласны татшӧм ногӧн: оборона министерствоӧ мӧдӧдасны 1917 мортӧс, мукӧд воинскӧй формированиеӧ — 598 том мортӧс. Унджык призывникыс кутас служитны Рытыввыв военнӧй округса войскаясын — 1200 мортысь унджык, та дырйи Коми Республикаӧ кольччасны служитны 30 морт. 
